Nafarroako Parlamentuko Mahaiak, 2016ko maiatzaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, jakitekoa zein den Hezkuntza Departamentuaren aurreikuspena, Cintruenigoko Udalak, Otero de Navascués Haur eta Lehen Hezkuntzako ikastetxe publikoko eta La Paz DBHIko guraso-elkarteek eta herriko ikastetxe publikoetako zuzendaritzek herrian Batxilergoa eta LHko ikastaroren bat ezartzeko egin duten proposamenari dagokionez.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 16an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Zeintzuk dira Hezkuntza Departamentuaren irizpidea eta aurreikuspena, Cintruenigoko Udalak, Otero de Navascués Haur eta Lehen Hezkuntzako ikastetxe publikoko eta La Paz DBHIko guraso-elkarteek eta herriko ikastetxe publikoetako zuzendaritzek herrian Batxilergoa eta LHko ikastaroren bat ezartzeko egin duten proposamenari dagokionez?

Corellan, 2016ko maiatzaren 11n

Foru parlamentaria: Alberto Catalán Higueras

